
1. Y cefndir

2. Mae teitl hiry Bil yn nodi ei ddiben fel a ganlyn:

“‘Make provision about causing intentional harassment, alarm
or distress to a person in public where the behaviour is done
because of that person’s sex; and for connected purposes.”

3. Gosodwydy Memorandwm gerbron y Senedd ar 17 Ebrill 2023 gan Jane
Hutt AS, y Gweinidog Cyfiawnder Cymdeithasol (y Gweinidog).

4. Cyfeirioddy Pwyllgor Busnesy Memorandwm at y Pwyllgor Cydraddoldeb a
Chyfiawnder Cymdeithasol a'r Pwyllgor Deddfwriaeth, Cyfiawnder a'r

2. Y Memorandwm Cydsyniad Deddfwriaethol

5. Mae paragraffau 3i12 o'r Memorandwm yn crynhoi'r Bil a'i amcanion polisi.
Mae paragraffau 18 i 22 o'r Memorandwm yn nodi asesiad Llywodraeth Cymru o'r
darpariaethau yny Bil y mae angen cydsyniad ar eu cyfer. Mae paragraffau 26 a
27 yn nodi'r rhesymau pam y gwneir darpariaeth ar gyfer Cymru yn y Bil.

6. Mae paragraff 28 o'r Memorandwm yn nodi yr amcangyfrifir mai'r heddlu
fydd yn wynebu'r rhan fwyaf o'r costau sy'n gysylitiedig a'r Bil, a hynny am waith
gorfodi.

7. Mae paragraff olafy Memorandwm yn nodi barn y Gweinidog ei bod yn
briodol ymdrin a'r darpariaethau hyn yny Bil am y rhesymau a ddarperir. Mae'r
GCweinidog yn nodi fel a ganlyn:

"Rwy’'n argymell, felly, [flod y Senedd yn rhoi cydsyniad i
gynnwys y darpariaethau perthnasol yn y Bil."

3. Y darpariaethau yn y Bil y ceisir cydsyniad ar
eu cyfer

8. Mae'r Memorandwm yn datgan bod angen cydsyniad y Senedd ar gyfer
cymalaul, 3a4?

9. Mae cymall (aflonyddu, dychryn neu ofid bwriadol ar sail rhyw) yn
mewnosod adran newydd 4B yn Neddf Trefn Gyhoeddus 1986 (“Deddf 1986").
Mae hyn yn ychwanegu at y drosedd bresennol yn adran 4A o Ddeddf 1986.

10. Mae cymal 3 (diwygiadau canlyniadol) yn gwneud diwygiadau canlyniadol i
Ddeddf Gwylwyr Pél-droed 1989, Deddf yr Heddlu 1997 a Deddf Etholiadau 2022
o ganlyniad i adran newydd 4B o Ddeddf 1986.

M. Maecymal 4 (rhychwant, cychwyn ac enw byr) yn galluogi'r Ysgrifennydd
Gwladol i wneud rheoliadau i gychwyn cymalau 1, 2 a 3. Dim ond mewn

perthynas a chymal 4(3) a 4(4) y ceisir cydsyniad. Mewn perthynas a'r cymal hwn,
mae'r Memorandwm yn datgan:

Mae cymalau 4(3) a (4) yn rhoi pwer i'r Ysgrifennydd CGwladol yn
unig wneud rheoliadau i gychwyn y Bil ac yn galluogi pennu
dyddiau gwahanol at ddibenion gwahanol. Mae cymal 4 (ac
eithrio cymalau 4(3) a (4)) yn gymal anweithredol ac nid oes
ganddo unrhyw effaith gyfreithiol y tu hwnt i gadarnhau
rhychwant a theitl, ac o'r herwydd, mae Llywodraeth Cymru o'r
farn nad oes angen gosod Memorandwm Cydsyniad
Deddfwriaethol at ddiben RhS 29.

Fodd bynnag, barn Llywodraeth Cymru yw bod angen
cydsyniad ar gyfer cymalau 4(3) a (4) gan eu bod yn gwneud
darpariaeth o ran Cymru sydd o fewn cymhwysedd
deddfwriaethol y Senedd.”™

12. Mae'r Memorandwm yn nodiy cynigiodd y Swyddfa Gartref Femorandwm
Cyd-ddealltwriaeth ar gyfer defnyddio’r pwerau cychwyn yng nghymal 4 mewn
perthynas a chychwyn cymalau 1a 3. Nodir y cytunir ar amserlen i'r Ysgrifennydd
Gwladol wneud rheoliadau i gychwyn y darpariaethau perthnasol.*

13. Cadarnhaoddy Gweinidog wedi hynny y bu swyddogion yn gweithio ar
eiriad y Memorandwm Cyd-ddealltwriaeth “er mwyn sicrhau bod Llywodraeth
Cymru yn gallu cytuno ar amserlen i'r Ysgrifennydd Gwladol wneud rheoliadau
er mwyn dechrau'r darpariaethau perthnasol yn y Bil."®

14. Cytunwyd ary Memorandwm Cyd-ddealltwriaeth ar 1 Mehefin 2023.°

4. Y rhesymau dros wneud y darpariaethau hyn
yny Bil

15. Mae'r Memorandwm yn tynnu sylw at ymrwymiadau a wneir yn Rhaglen
Lywodraethu Llywodraeth Cymru mewn perthynas a thrais yn erbyn menywod,

cam-drin domestig a thrais rhywiol (VAWDASV) a brofir yn gyhoeddus. Mae'n
nodi'r ymrwymiad penodol i

‘[C]ryfhau'r Strategaeth Trais yn erbyn Menywod, Cam-drin
Domestig a Thrais Rhywiol i gynnwys ffocws ar drais yn erbyn
menywod ar y stryd ac yn y gweithle yn ogystal &'r cartref.”

16. Mae'r Memorandwm yn datgan:

“‘Bydd trosedd sy’n gymwys yng Nghymru yn cyd-fynd a’r nod a
fynegwyd: ‘o sicrhau mai Cymru yw'r lle mwyaf diogel yn Ewrop
i fod yn fenyw'. Os na[d] ystyrir yr opsiwn o ymestyn y drosedd a
gréirgan y Bil i Gymru, byddai gan bobl yng Nghymru lefel is o
ddiogelwch a byddent ar eu colled hyd nes y gellid cyflwyno
deddfwriaeth Gymreig yn y maes hwn.”™

17. Mae'r Memorandwm yn rhoi rhagor o fanylion am y rhesymau dros wneud
darpariaethau ar gyfer Cymru yny Bil:

“Mae’r darpariaethau yn y Bil yn synhwyrol ac yn bwysig:
maent yn mynd i'r afael & diogelwch pobl sy’'n destun
aflonyddu ar sail rhyw yn gyhoeddus, sy’'n effeithio’n bennaf ar
fenywod a merched. Felly, mae’n cael ei ystyried yn synhwyrol
ac yn gyfiawn cymryd dull gweithredu ar gyfer Cymru a Lloegr
tuag at y mater hwn.

Mae Llywodraeth Cymru yn cydnabod buddion symud y Bil
hwn gan Senedd y DU ymlaen fel y bydd y darpariaethau yn
gymwys ar yr un pryd ledled y DU. Nid oes Bil tebyg gan y
Senedd wedi'i gynllunio yn y tymor byr na’r tymor canolig, a
phe bai'r Bil yn symud ymlaen heb Gymru neu ar amserlenni
gwahanol, mae perygly bydd bwich rheoleiddio rhwng y Bil yn
dod i rym yng ngweddill y DU a Bil tebyg gan y Senedd yn dod i
rym. Felly, rwy’'n ystyried defnyddio’r Bil gan Senedd y DU fel
cyfle pragmatig ac effeithlon i sicrhau amddiffyniad cyfartal
rhag aflonyddu ar sail rhyw yn gyhoeddus yng Nghymru.™

5. Trafodaeth a chasgliad y Pwyllgor

18. Trafodwydy Memorandwm yn ein cyfarfod ar 15 Mai 2023.1°

19. Rydym yn nodi'r darpariaethau y ceisir cydsyniad ar eu cyfer. Ymhellach,
nodwn resymau Llywodraeth Cymru dros wneud y darpariaethau hyn yny Bil, yn
enwedig bod cynnwys Cymru yn y ddeddfwriaeth yn rhoi cyfle pragmatig ac
effeithlon i sicrhau gwarchodaeth gyfartal rhag aflonyddu ar sail rhyw yn
gyhoeddus yng Nghymru.

20. Mae gennym ddiddordeb parhaus yny maes hwn, ac rydym yn rhannu
pryderon Llywodraeth Cymru bod aflonyddu rhywiol mewn mannau cyhoeddus

Llywodraeth Cymru, mae dwyn Llywodraeth Cymru i gyfrif o ran ei
hymrwymiadau i atal trais ar sail rhywedd yn brif flaenoriaeth i ni.

21. Mynegodd un Aelod bryder ynghylch yr egwyddor bod deddfwriaeth a fydd
yn gymwys yng Nghymru yn cael ei deddfu drwy Fil gan Lywodraeth y DU yn
hytrach na Bil gan Lywodraeth Cymru. Nid oes gan y rhan fwyaf o aelodau'’r
Pwyllgor unrhyw wrthwynebiad i gytuno ar y Cynnig.

